
	1. ՀՀ ֆինանսների նախարարություն
	25.09.2025թ.

	
	N 01/26/21134-2025

	Առաջարկում ենք հանել նախագծի 3-րդ կետը, հաշվի առնելով, որ եթե աշխատանքների կատարման ժամկետի երկարաձգումը հետևանք՝
- չէ կատարողի գործողությունների կամ անգործության, ապա պատվիրատուն ինքնուրույն պետք է սահմանի աշխատանքների կատարման նոր ժամկետները՝ հաշվի առնելով հիշյալ փաստաթղթում բերված փաստարկները.
- է կատարողի գործողությունների կամ անգործության, ապա անհրաժեշտ է առաջնորդվել պայմանագրի 5.3 կետով, որի համաձայն պայմանագրով նախատեսված աշխատանքի կատարման ժամկետը խախտելու դեպքում կատարողից յուրաքանչյուր ուշացված աշխատանքային օրվա համար գանձվում է տույժ` կատարման ենթակա, սակայն չկատարված աշխատանքի  գնի  0,05  տոկոսի չափով։
	Ընդունվել է

	Միաժամանակ առաջարկում ենք նախագծի 1-ին և 2-րդ կետերում նշված պայմանագրերի շրջանակներում ձեռք բերվելիք լրացուցիչ աշխատանքների համար անհրաժեշտ ծախսերը կատարել 2025 թվականի պետական բյուջեի «1236 Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32001 Մանկապարտեզների նոր շենքերի կառուցում» և «32003 Հանրակրթական դպրոցների նոր շենքերի կառուցում» միջոցառումներով նախատեսված գումարների շրջանակներում:
	Ընդունվել է ի գիտություն

	2․ ՀՀ քաղաքաշինության կոմիտե
	17.09.2025թ.

	
	N 01/16.1/15259-2025

	1.	Նախագծի  1-ին կետի 3-րդ ենթակետը շարադրել հետևյալ խմբագրությամբ.
- «9. Թույլատրել Հայաստանի Հանրապետության քաղաքաշինության կոմիտեին՝
ա) 15.09.2020թ. կնքված N ՀՀՔԿ-ԲՄԱՇՁԲ-20/9-1 պայմանագրում «Լեռնահովիտ գյուղի Վ. Բարեղամյանի անվան հիմնական դպրոցի» բառերը փոխարինել «Լեռնակերտ գյուղի Վ. Բարեղամյանի անվան հիմնական դպրոց ՊՈԱԿ» բառերով,
բ) Լեռնակերտ գյուղի Վ. Բարեղամյանի անվան հիմնական դպրոց ՊՈԱԿ-ի տիպային (մոդուլային) մոդուլային շենքի կառուցման նպատակով կատարել ձեռքբերվող աշխատանքների ծավալների ավելացում և փոխարինում այլ բնութագրեր ունեցող աշխատանքներով՝ փոփոխություններ կատարելով «ԱՐՍԵՎ» ՍՊԸ-ի հետ 15.09.2020թ. կնքված N ՀՀՔԿ-ԲՄԱՇՁԲ-20/9-1 պայմանագրում մինչև պայմանագրով սահմանված գնի համապատասխանաբար 28.42 և 17.35 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ և 3-րդ ենթակետերի պահանջները:»
	Ընդունվել է մասնակի
Համադրումը կազմում է 17,14%, հաշվարկները ներկայացված են հիմնավորման մեջ, բոլոր փաստաթղթերը կցված են, իսկ գրությամբ ներկայացված 17,35% հիմնավորված չէ։

	2.	Նախագծի 2-րդ կետը խմբագրել հետևյալ բովանդակությամբ.
- «Թույլատրել Հայաստանի Հանրապետության քաղաքաշինության կոմիտեին 2023 թվականի նոյեմբերի 10-ին «ՊՐՈ ՇԻՆ» սահմանափակ պատասխանատվությամբ ընկերության հետ կնքած ՀՀ Լոռու  մարզի Սպիտակ համայնքի Լեռնավան բնակավայրում մոդուլային տիպի 144 տեղ-հզորությամբ մսուր-մանկապարտեզի կառուցման աշխատանքների կատարման պետական գնման N ՀՀՔԿ-ԲՄԱՇՁԲ-23/23 պայմանագրում, 2023 թվականի սեպտեմբերի 9-ին «ՏԵԽ ԴՐԱՖՏ» սահմանափակ պատասխանատվությամբ ընկերության հետ կնքված կառուցման աշխատանքների որակի տեխնիկական հսկողության խորհդատվական ծառայության մատուցման  պետական գնման NՀՀՔԿ-ԳՀԽԾՁԲ-23/15 պայմանագրում, 2023 թվականի օգոստոսի 17-ին «Նորաշեն» ՆՏ ԱԿ-ի հետ կնքված կառուցման աշխատանքների հեղինակային հսկողության ծառայության մատուցման  պետական գնման NՀՀՔԿ-ՄԱԾՁԲ-23/1Հ պայմանագրում (այսուհետ՝ Պայմանագիր) կատարել հետևյալ փոփոխությունը՝ 
- Պայմանագրով նախատեսված աշխատանքների ծավալն ավելացնել պայմանագրի գնի մինչև 21,01 տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված կարգի 56-րդ կետի 2-րդ ենթակետով սահմանված պահանջը:»
	Չի ընդունվել
Վերջին տարիներին կիրառվում է այն քաղաքականությունը, որ շինարարական ծավալների ավելացումը կատարվում է միմիայն կապալային աշխատանքների համար, իսկ տեխնիկական հսկողության գումարը չի ավելացվում, հատկապես որ Լեռնավանի մանկապարտեզի դեպքում վերջին ճշգրտումներով ավելացվող ծավալները վերաբերում են այն աշխատանքներին (ոռոգում, արհեստական խոտածածկ, վերելակ), որոնց համար տեխնիկական հսկողությունը, համաձայն ՀՀ կառավարության 19.03.2025թ.-ի N 596-Ն որոշմամբ հաստատված կարգի, փոխարինվում է կապալառուի երաշխավորագրով։ Ինչ վերաբերում է հեղինակային հսկողությանը, ապա քանի որ հսկողություն իրականացնողը նույն նախագծողն է, հեղինակային հսկողության գումարը օբյեկտիվորեն կարող է ավելանալ միայն այն դեպքում, երբ ծավալների ավելացումը պատվիրատուի պահանջով է, այլ ոչ թե նախագծման թերությունների հետևանք։ Այս դեպքում որպես այդպիսին կարող է դիտարկվել միայն վերջին ավելացումը, որի համար սակայն նախագծողը արդեն վարձատրվել է (ՀՀ կառավարության 17.07.2025թ.-ի N 979-Ն որոշում)։
Հաշվի առնելով վերոգրյալը՝ Նախագծում թողնվում է միայն կապալային աշխատանքների ծավալների ավելացումը, իսկ տեխնիկական և հեղինակային հսկողության ծառայությունների մասով ավելացումներն ունեն հստակ հիմնավորման և լրացուցիչ քննարկման անհրաժեշտություն։

	3.	Նախագծում ավելացնել դրույթներ հետևյալ բովանդակությամբ.
- «Թույլատրել Հայաստանի Հանրապետության քաղաքաշինության կոմիտեին 2025 թվականի մայիսի 26-ին «Աննա Խաչատրյան Վարդանի» անհատ ձեռնարկատիրոջ հետ կնքված Երևան քաղաքի կրթական օբյեկտների վերանորոգման/հիմնանորոգման տեխնիկական վերլուծության և խորհրդատվության ծառայությունների մատուցման պետական գնման NՀՀՔԿ-ՀՄԱԾՁԲ-25/7 պայմանագրով նախատեսված ծառայությունների ծավալն ավելացնել պայմանագրի գնի մինչև 18,72 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը. 
- Թույլատրել Հայաստանի Հանրապետության քաղաքաշինության կոմիտեին 2025 թվականի մայիսի 19-ին «ՍՏՎԵՐ-ԱՐՏ» սահմանափակ պատասխանատվությամբ ընկերության հետ կնքված ՀՀ Արմավիրի և Վայոց Ձորի մարզերի կրթական օբյեկտների  վերանորոգման/հիմնանորոգման տեխնիկական վերլուծության և խորհրդատվության ծառայությունների մատուցման պետական գնման NՀՀՔԿ-ՀՄԱԾՁԲ-25/2 պայմանագրով նախատեսված ծառայությունների ծավալն ավելացնել պայմանագրի գնի մինչև 50,1 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը:»:
	Չի ընդունվել
Ներկայացված ավելացումը հիմնավորված չէ և ունի լրացուցիչ քննարկման անհրաժեշտություն։

	3. ՀՀ արդարադատության նախարարություն

	1.Նախագծի 1-ին կետի 1-ին ենթակետով նախատեսվում է ՀՀ կառավարության 2021 թվականի հուլիսի 15-ի N 1135-Ա որոշման (այսուհետ՝ Որոշում) 1-ին կետում կատարել փոփոխություն, ինչի արդյունքում ստացվում է․
«Թույլատրել Հայաստանի Հանրապետության քաղաքաշինության կոմիտեին՝ փոքրաքանակ երեխաներով համալրված՝ մոդուլային դպրոցների կառուցման նպատակով կատարել ձեռքբերվող աշխատանքների և ծառայությունների ծավալների ավելացում՝ փոփոխություններ կատարելով հետևյալ պայմանագրերում մինչև պայմանագրի գնի 20 տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները․»։
Այս կապակցությամբ հարկ է նկատի ունենալ, որ Նախագծի հիմնավորման մեջ բացակայում են նշված փոփոխությունն իրականացնելու վերաբերյալ մանրամասն հիմնավորումները, ինչը հնարավորություն չի տալիս լիարժեք ձևով գնահատելու «17 մոդուլային դպրոցի» բառերը «մոդուլային դպրոցների» բառերով փոխարինելու նպատակը։
	Ընդունվել է ի գիտություն
Նախագծից և Հիմնավորումից ստույգ երևում է, որ Որոշման 1-ին կետում թվարկված ցանկից հանվում է 1 պայմանագիր, որը վերաբերում է Լեռնակերտի (Լեռնահովիտի) դպրոցին, այսինքն 17 թիվը չի կարող մնալ նույնը, կամ պետք է փոխվի կամ հանվի և քանի որ նման անհրաժեշտություն առաջանում է յուրաքանչյուր դեպքում, երբ թվարկված օբյեկտներից մեկ գծով ծավալների ավելացումը գերազանցում է 20,0 տոկոսը (դա երևում է նաև Որոշման մեջ կատարված փոփոխությունների քանակից), որոշվել է ուղղակի հանել «17» թիվը։

	2․Նախագծի 1-ին կետի 2-րդ ենթակետով նախատեսում է 1-ին կետի 2–րդ պարբերությունն ուժը կորցրած ճանաչել, որով նախատեսվում էր թույլատրել Հայաստանի Հանրապետության քաղաքաշինության կոմիտեին՝ փոքրաքանակ երեխաներով համալրված՝ 17 մոդուլային դպրոցի կառուցման նպատակով կատարել ձեռքբերվող աշխատանքների և ծառայությունների ծավալների ավելացում՝ փոփոխություններ կատարելով «ԱՐՍԵՎ» ՍՊԸ-ի հետ 15.09.2020թ. կնքված N ՀՀՔԿ-ԲՄԱՇՁԲ-20/9-1 պայմանագրում մինչև պայմանագրի գնի 20 տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները, ինչի վերաբերյալ բացակայում են հիմնավորումները։
Միաժամանակ Նախագծի 1-ին կետի 3-րդ ենթակետով նախատեսվում է Որոշումը լրացնել նոր կետով, հետևյալ բովանդակությամբ․
«Թույլատրել Հայաստանի Հանրապետության քաղաքաշինության կոմիտեին՝ «Լեռնակերտ գյուղի Վ. Բարեղամյանի անվան հիմնական դպրոց» ՊՈԱԿ-ի (նախկինում՝ «Լեռնահովիտ գյուղի Վ. Բարեղամյանի անվան հիմնական դպրոց» ՊՈԱԿ) մոդուլային շենքի կառուցման նպատակով կատարել ձեռքբերվող աշխատանքների ծավալների ավելացում և փոխարինում այլ բնութագրեր ունեցող աշխատանքներով՝ փոփոխություններ կատարելով «ԱՐՍԵՎ» ՍՊԸ-ի հետ 15.09.2020թ-ին կնքված N ՀՀՔԿ-ԲՄԱՇՁԲ-20/9-1 պայմանագրում մինչև պայմանագրով սահմանված գնի համապատասխանաբար 28.42 և 17.14 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ և 3-րդ ենթակետերի պահանջները։»
Անդրադառնալով նախագծին կից ներկայացված հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, մինչդեռ Նախագծով ներկայացված հիմնավորումից պարզ չէ, թե «ԱՐՍԵՎ» ՍՊԸ-ի հետ 15.09.2020թ-ին կնքված N ՀՀՔԿ-ԲՄԱՇՁԲ-20/9-1 պայմանագրում Որոշմամբ թույլատրված աշխատանքների և ծառայությունների ծավալների ավելացումը պայմանագրի գնի 20 տոկոսի չափով իրականցվել է, թե Նախագծով նախատեսված լրացումը ներառում է նաև Որոշմամբ թույլատրված տոկոսը։
Վերոնշյալը հիմք ընդունելով՝ գտնում ենք, որ նախատեսված փոփոխությունը և լրացումն ունի լրացուցիչ հիմնավորման կարիք։ 
Բացի այդ, հարկ է նկատի ունենալ, որ Որոշմամբ թույլատրված փոփոխությունն արդեն իսկ իրականացված լինելու պարագայում անհասկանալի է դրա ուժը կորցրած ճանաչելը։ 
	Չի ընդունվել
Դիտարկումն անհասկանալի է։
Նախագծի հիմնավորման մեջ նշված են բոլոր նախկինում կատարված ավելացումները և ներկայիս ավարտական ճշգրտման արդյունքում կատարվող համադրումը՝ ծավալների ավելացմամբ, կցված են բոլոր փաստաթղթերը։ Նախագծով թույլատրվող 28,42 տոկոսը չի կարող չներառել նախկինում թույլատրված 20 տոկոսը, քանի որ խոսքը գնում է նույն օբյեկտի մասին, որի շինարարությունը մեկնարկել է 2021 թվականին և ավարտվում է այս տարի, աշխատանքների, այսինքն նաև կնքված պայմանագրի կատարումը շարունակական է։ Նշվածն երևում է նաև կցված համաձայնագրերից։ 
Անհասկանալի է նաև, թե ինչպես են իրար հակասում 20 տոկոսի ավելացման կատարումը և Նախագծի 1-ին կետի 2-րդ ենթակետը։ Նշված ենթակետով պայմանագրի տողը ուժը կորցրած է ճանաչվում, քանի որ մնացած մոդուլային դպրոցների համար թույլատրված 20 տոկոսը գերազանցվում է և այդ տոկոսը սահմանվում է 28,42։

	Միաժամանակ հայտնում ենք, որ Նախագծի 1-ին կետի 3-րդ ենթակետով նոր լրացվող 9-րդ կետում «Վ․» բառերն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
Բացի այդ, Նախագծի 1-ին կետի 3-րդ ենթակետում առաջարկում ենք «նոր» բառից հետո լրացնել «9-րդ» բառերը
	Ընդունվել է




